
Si busquen una rapaza nacionaliega, si entamen la gran "skandalera" uvieína, 
si Rufu lladra n'asturianu, ye porque son la llingua d'un pueblu. Cuandu embumen 
musicalmente a escritorucos domingueros, ties de sobrinos innomables o presidentes 
agüevaos, ye porque toa una mocedá ta con ellos. 

Nesti avientu ~ a b c ? ~  apaeció'l primer discu de los de DIXEBRA, un mini 
LL.D. de Fonoastur que recueye lo meyor de los meyores grupos del concursu 
Interbarrios 89 entarnáu pola Conceyalía de la Mocedá del Ayuntamientu d'Uviéu. 
Dos cancios son los que mos interesen equí: 'Skandalera" ya "Quiero una rapaza 
na~ionaliega"~ ensin dulda dala dos ayalpes de la música asturianar enllenes de caña! 
bon humor, lletres corrosives, presonaxes famosos y, sobre too, bona música 
perdayuri que fai d'esti discu'l marcapasos imprescindible de los corales d'Asturies. 

Des que'l plásticu de DIXEBRA ta na cai, los asturianos yá tenemos dos 
grandes razones más .pa siguir falando na nuesa llingua y pa caltener la nuesa 
cultura, porque tenemos la meyor música del mundiu o, pa nun esaxerar, la meyor 
música del universu. 

Enantes la xente entrugábase cuál sedría'l color de la DXEBRA. Agora 
sabémoslo de xuru: la DD(EBRA ye prieto, el color del vinilu'l so discu. Porque 
enxamás naide dixo tanto en dos cancios ... 

